
Jólakveðja frá BV

Stjórn og starfsmenn Búnaðarsamtaka Vesturlands óska viðskiptamönnum sínum nær og fjær gleðilegra jóla.

Við þökkum ánægjuleg samskipti á árinu sem er að líða og óskum ykkur farsældar á komandi ári.

Forðagæsluskýrslur

Enn eru örfáir aðilar sem ekki hafa komið forðagæsluskýrslum sínum til skila. Við viljum benda þeim sem eiga eftir að skila að gera það hið allra fyrsta. Búfjáreftirlitsmönnum er skylt að heimsækja þá aðila sem ekki skila forðagæsluskýrslu í tíma og er sú skoðun á kostnað umráðamanns búfjár, þ.e.a.s. í þeim sveitarfélögum sem hafa samþykkta gjaldskrá þar að lútandi.

Sæðingadagbækur - Sauðfé

Nú er starfsemi sauðfjársæðingastöðvar Vesturlands lokið þetta árið. Pantanir hafa líklega aldrei verið fleiri þó ekki liggi fyrir endanlegar tölur í þeim efnum. Bændur sem fengið hafa sæði eru minntir á að skila sem fyrst inn brúsum og glösum. Þá viljum við minna á sæðingadagbækur sem þurfa að berast til uppgjörs fyrir áramót. Þeim sem vilja spara sér ferð eða sendingarkostnað er bent á töflu sem er aðgengileg á heimasíðu BV, www.buvest.is og hægt er að skrá í og senda á rafrænu formi. Þeir sem vilja nota töfluna þurfa að vista hana inn í tölvuna hjá sér, skrá í hana og senda svo sem viðhengi á netfangið bv@bondi.is 

Ef sæðingadagbók er ekki skilað fyrir áramót reiknast 10% álag á verð sæðisins. 
Starfsfólk sæðingastöðvarinnar þakkar bændum fyrir góð samskipti og óskar gleðilegra jóla og farsældar á nýju ári.

Orðsending til hestamanna

Hrossaræktendur eru minntir á að skýrsluhaldsgögn þurfa að berast til BV fyrir áramót. Það sem helst þarf að hafa í huga við útfyllingu skýrslanna er eftirfarandi:

Á afdrifaskýrslum koma fram öll hross sem eru skráð á viðkomandi skýrsluhaldara og þessum upplýsingum er ekki hægt að breyta nema það komi skriflegt frá skráðum eiganda hrossins, annað hvort í gegnum afdrifaskýrslu eða eigendaskiptavottorð, ekki er nóg að nýr eigandi hringi inn og biðji um eigandaskipti eða skrái keypta hrossið inn á sína skýrslu. Þetta gildir jafnvel þó að viðkomandi sé búinn að eiga hrossið í nokkur ár og erfitt geti reynst að hafa upp á skráðum eiganda. 

Á folaldaskýrslur skal skrá hvort hryssu var haldið sumarið 2004 og afdrif fangs. Ef folald hefur fæðst 2005 skal skrá upplýsingar um föður – ef upplýsingar um hann eru ekki forprentaðar í samræmi við fyljunarvottorð 2004, þriggja stafa einstaklingsnúmer folaldsins, kyn, lit, og eiganda ef hann er annar en ræktandinn.  Upplýsingar um dvöl hryssna hjá stóðhesti nú í sumar eiga ekki að færast á folaldaskýrslur ársins 2005. Til að tryggja rétta ættfærslu og A-vottun á folöldum næsta árs þarf hins vegar að skila (einnig fyrir áramót) fyljunarvottorðum eða stóðhestaskýrslu sem verður að vera undirrituð af umráðamanni bæði stóðhests og hryssu ef hún á að fást skráð. Ef einhverja aðstoð vantar eða upplýsingar vegna þessa er velkomið að hafa samband við skrifstofu BV.

Að lokum er rétt að minna þá sem hafa áhuga á að láta taka sýni til DNA greiningar úr ræktunarhryssum sínum á að panta sem allra fyrst á skrifstofu BV (sjá Bréf til Bænda í nóvember s.l.).

